
וידבר משה אל ראשי המטות לבני ישראל לאמר וכו' (ל-ב) משה רבינו ע"ה האט אויסגעלערנט די מנהיגי ישראל אז זיי דארפן זיך אראפלאזן צו די בני ישראל, אבער זיי דארפן צו וויסן אז דאס איז נאר כדי זיי צו קענען אויפהייבן פון דארט, אזוי ווי איינער וואס וויל אויפהייבן א זאך פון די ערד מוז ער זיך קודם אראפבייגן, אבער דער מנהיג דארף וויסן אז עס קען אמאהל ח"ו פאסירן אז ווען ער בייגט זיך אראפ אויפצוהייבן דער נידריגע מענטש וועט ער דארט ח"ו מיטבלייבן מיט איהם "בשפל המצב", דאס זאגט אונז די תורה הק' "וידבר משה אל ראשי המטות", משה רבינו האט אויסגעלערנט די ראשי המטות, אז "לבני ישראל" ווען זיי לאזן זיך אראפ צו די בני ישראל זאל זיין "לאמר" (א לשון פון רוממות, אויפהייבן) זאל זיין בתנאי אז זיי וועלן איהם אויפהייבן פון זיין מצב און נישט ח"ו בלייבן דארט מיט איהם.

(אמרי חיים)

לא יחל דברו ככל היוצא מפיו יעשה (ל-ג) "לא יחל דברו" אויב א מענטש וועט נישט פארשוועכן זיין מויל, דאס הייסט אז ער וועט אכטונג געבן אויף וואס עס גייט ארויס פון זיין מויל, און ער וועט רעדן נאר וואס עס איז וויכטיג, "ככל היוצא מפיו יעשה" אלעס וואס וועט ארויסגיין פון זיין מויל, דאס הייסט וואס ער וועט נאר מתפלל זיין צום אייבערשטן, וועט דער אייבערשטער טוהן, און מקבל זיין זיינע תפילות.

(קדושת לוי)

וימסרו מאלפי ישראל וגו' (לא-ה) להודיעך שבחן של רועי ישראל כמה הם חביבים על ישראל, עד שלא שמעו במיתתו מהו אומר עוד מעט וסקלוני, ומששמעו שמיתת משה תלויה בנקמת מדין לא רצו ללכת עד שנמסרו בעל כרחם. (רש"י) לכאורה פארוואס דערמאנט רש"י דא ביי די שבחים פון ישראל דעם פסוק "עוד מעט וסקלוני" ? נאר מ'קן ענטפערן אז עס קען זיין צוויי טעמים פארוואס זיי האבן געהאט טענות אויף זייער מנהיג. איינס קען זיין ווייל זיי האבן איהם נישט ליב געהאט, אדער עס קען מיינען אז זיי בעטראכטן זייער מנהיג ווי א פאטער, וואס צו א טאטע קומט מען מיט אלע מיני טענות, יעצט אז די יודן האבן בשום אופן נישט געוואלט גיין אין מלחמה ווייל זיי האבן געוואוסט אז זיי גייען פארלירן זייערע געטרייען מנהיג, האבן זיי אויפגעוויזן אז דאס וואס זיי האבן אזוי פיל געמוטשעט זייער מנהיג איז געווען בבחינת אב, אזוי ווי א קינד צום טאטן, קומט דאך אויס אז דאס איז נישט קיין שאנדע נאר פארקערט, דאס איז א מעלה.

(של"ה הקדוש)
ווען דער הייליגער ישועות יעקב איז געווען א בחור, און געדארפט ווערן א חתן, האט מען געשיקט איינעם אז ער זאל איהם פארהערן, ווען ער איז אנגעקומען האט ער געזאגט צום ישועות יעקב "שלום עליכם", האט דער ישועות יעקב געענטפערט "עליכם שלום", האט יענע מענטש געפרעגט דעם ישועות יעקב צו ער קען זאגן א פשעטל אויף די ווערטער "שלום עליכם" האט דער ישועות יעקב געזאגט אזוי:

פארוואס ווען א מענטש זאגט "שלום עליכם" ענטפערט מען "עליכם שלום" און נישט "שלום עליכם" אזוי ווי יענער האט געזאגט? די גמרא זאגט אז ווען א מענטש מאכט א נדר זאל מען זאגן "נדר לה'" און נישט "לה' נדר" ווייל טאמער ער וועט שטארבן נאכדעם וואס ער וועט זאגן לה', וועט אויסקומען אז ער האט געזאגט דער אייבערשטענס נאמען אומזיסט. לכאורה וואלט מען אויך נישט געמעגט זאגן "שלום עליכם" ווייל "שלום, שמו של הקב"ה" (שלום איז די נאמען פון דער אייבערשטער), אבער די גמרא זאגט אז אויב איינער איז מקדים שלום פאר א מענטש "מאריכין לו ימיו ושנותיו" (אויב א מענטש איז מקדים שלום פאר א צווייטן באקומט ער אריכת ימים) וועגן דעם, דער ערשטער מענטש, וויבאלד ער איז מקדים שלום, מעג ער זאגן שלום עליכם, וויבאלד ער איז מקדים, וועט ער דאך לעבן לאנג, האט מען נישט מורא אז ער וועט שטארבן אינמיטן און זאגן א שם לבטלה, אבער דער צווייטער וואס ענטפערט, וויבאלד ער איז נישט מקדים (ער ענטפערט דאך נאר צוריק) מוז קודם זאגן "עליכם" און נאכדעם "שלום".

(בשם ר.י.פ.)

א גוט'ן שבת
דברי תורה לפרשת מטות אאאמורטאט









